
				এই পাতাটির মুদ্রণ সংশোধন করা প্রয়োজন। 
O বাংলার পুরনারী
stars In costly entertainments a petty question of precedence may cause jealousy and heart-burning But
here the entertainment is open to all, king and cowherd alike.
দীনেশচন্দ্রের মাতামহ ৬/গোকুলকৃষ্ণ মুন্সী বগজুরীতে প্ৰাসাদোপম গৃহ নিৰ্ম্মাণ করিয়া সে অঞ্চলে জনসাধারণের মধ্যে রাজ-যোগ্য সম্মান লাভ করিয়াছিলেন। অৰ্দ্ধ শতাব্দী পূর্বে
“গণি মিঞার ঘড়ি,
নীলাম্বরের বড়ি,
গোকুল মুন্সীর গোপে তা, গল্প শুনিবি তো মৃত্যুঞ্জয় মুন্সীর কাছে যা ।”-
এই ছড়া না জানিত, পূর্ববঙ্গে এরূপ লোক ছিল না। গোকুল মুন্সীর সুকৃষ্ণ লীলায়িত গোপ দুটির তোয়াজের জন্য দুইটি ভূত্য নিযুক্ত ছিল, তাহারা মোমজমা প্ৰভৃতি উপচারে সেই গোপ জোড়ার সকালে বিকালে সেবা ও সৌষ্ঠব সাধন করিত।। ৪০ বৎসর বয়সেও তিনি যে জড়োয় সঁাচ্চা পাথর সংযুক্ত চট জুতা ব্যবহার করিতেন, তাহার দাম ছিল ৪০৷৷৪২ টাকা । তিনি ঢাকার সর্বপ্ৰধান উকীল ছিলেন এবং তঁাহার যে আয় ও প্ৰতিষ্ঠা ছিল, পরবর্তী কোন উকীলই সে বিষয়ে তাহার সমকক্ষতা অর্জন করিতে পারেন নাই। জজ লুই জ্যাকসান বলিতেন, “মুন্সী গোকুল কিষণ হীরাকো টুকুরা”। ঢাকার নবাব গণি মিঞা তঁহার অন্তরঙ্গ বন্ধু ছিলেন।
ঈশ্বরচন্দ্ৰ এই মুন্সী মহাশয়ের কন্যা রূপলতা দেবীকে বিবাহ করেন । রূপলতা দেবী সম্বন্ধে ডাঃ চন্দ্ৰশেখর কালী লিখিয়াছেন
“র্তাহার (ঈশ্বরচন্দ্রের ) পত্নী পরমাসুন্দরী, গৌরবর্ণ এবং ক্ষীণাঙ্গী ছিলেন।• • •র্তাহার নাম ছিল রূপলতা । তিনি রূপে, গুণে ও স্নেহে দেবী ও জননী বিশেষ ছিলেন।”
দীনেশচন্দ্রের মাতা রূপলতা দেবী হিন্দুধৰ্ম্মে নিষ্ঠাবতী ছিলেন, সুতরাং ধৰ্ম্ম লইয়া স্বামী স্ত্রীর মধ্যে সর্বদাই মতান্তর হইত। কিন্তু এই দাম্পত্য

